
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

Кои се главните проблеми?  

Во Законот за образование на возрасните („Службен весник на Република Македонија” број 07/08, 17/11 и 51/11) нема одредба со која се регулира постапката за верификација на посебни програми, како и верификација на институции кои реализираат образование на возрасните. Со вградување на ваква одредба во законот ќе се обезбеди со подзаконски акт да се доуреди верификацијата на посебните програми и верификацијата на институциите кои реализираат образование на возрасните.

Со Законот за образование на возрасните е уредена верификацијата на установите, додека верификацијата на институциите е само спомената, но не е и целосно уредена. Постапката за верификација на посебните програми во Законот за образование на возрасните не е нормативно регулирана. Со оглед дека се работи за комплексен процес со значителен број на понудувачи на услуги потребно е комплетно решение кое ќе овозможи верификацијата да се одвива тековно, без поголеми препреки за сите понудувачи на образовните услуги. Земајќи во предвид дека како што младата по возраст  група се намалува, значењето и уделот на повозрасното население во развојот на државата ќе расте. 

1.Кои се можните решенија (опции)? Кои регулаторни или нерегулаторни мерки би можеле да се разгледаат?

            Со членот 1 по точка 7 од членот 2 се додава нова точка 7-а со која се дефинирани посебните програми за неформално образование за стекнување на знаења, вештини и компетенции. Во точка 8 од истиот член дипломата, свидетелствата и уверението се јавни исправи со кои се потврдува завршувањето на одредена јавно призната програма.

          Со членот 2 по членот 3 се додава нова точка 3-а  со кој се регулира Информално учење на возрасните кое означува активности во кои возрасните ги прифаќаат ставовите и позитивните вредности, вештини и знаењата од секојдневните искуства и други влијанија од својата околина. 

         Со член 3 се врши усогласување во член 7 став 1 алинеја 5 се брише, а во алинеја 6  по зборот установи се додаваат зборовите „ и институциите“.

        Со член 4 се регулира уште една надлежност на Советот во член 10 став 1 алинејата 1 се додава нова алинеја 2, а тоа е: „Предлага годишни акциони планови за имплементација на Стратегијата за образование на возрасните“.

        Со член 5 во член 11 став 1 алинеја 5 зборот „самоуправа“ се брише запирката и се додаваат зборовите „и ги доставува на верификација до Центарот“. Надлежностите на советотот на општините, односно на градот Скопје се прошируваат со уште една нова алинеја 8 која гласи: „Води општински регистар за установи и институции кои реализираат јавно признати програми“.

         Со член 6 во член 12 во став 1 алинејата 4 по зборот „коморите“ се додаваат зборовите „и ги доставува на верификација до Центарот“.
         Со член 7 во член 13 во став 1 алинејата 3 по зборот „синдикатот“ се додаваат зборовите „и ги доставува на верификација до Центарот“.

         Со член 8 во член 17 во ставот 2 се бришат зборовите „и лиценцирани“.

          Во иститот член во ставот 3 зборот „лиценцирани“ се заменува со зборот „верификувани“. Возрасните можат да се образуваат и усовршуваат, специјализираат и да ги дополнуваат своите знаења и вештини согласно со програмите од ставот 1 на оовј член во формалното образование, кои можат да се организираат кај образовните установи кои се верифицирани за овие програми.

          Со член 9 во член 18 во ставот 3 по зборот „возрасните“ се додаваат зборовите „ а ги верификува Центарот“.
          Со член 10 во член 21 во став 2 по зборот „организира“ се додаваат зборовите „во Центарот и во“, а зборот „на“ се брише.

         Со член 11 по членот 21 се додава нов член кој гласи : „Верификација на посебни програми за образование на возрасните“ 21-а со кој се регулира  процесот на верификацијата на посебните програми за образование на возрасните која ја врши Центарот, по претходно доставено мислење на Комисијата за верификација. Мислење за верификација на посебните програми за образование на возрасните дава Комисија за верификација што ја формира директорот на Центарот. Работата, составот, начинот на формирање, постапката за верификување на програмите како и други прашања поврзани со работата на Комисијата за верификација поблиску се уредуваат со правилник. Правилникот од ставот 3 на овој член го донесува Управниот одбор на Центарот. Трошоците за верификација на програмите паѓаат на товар на поднесувачот на барањето. Висината на средствата за трошоците ја утврдува Управниот одбор на Центарот врз основа на реално направените трошоци.

          Со член 12 се менува главата „Верификација“ и гласи: „Верификација на установи и институции за образование на возрасните“.

         Со член 13 член 22 се менува и со него се регулира процесот на  верификација на установите и институциите за образование на возрасните, се наведува дека  Верификација на установите и институциите за образование на возрасните врши Министерството  и дека  начинот и постапката на верификација на установите и институциите за образование на возрасните ја пропишува министерот .

   Во член 14 со членот 22-а се регулира водењето на Центарален и Општински регистар:

     „Министерството води Централен регистар за верификација на установите и институции кои реализираат јавно признати програми. Општината ,односно градот Скопје води општински регистар за установите и институциите кои реализираат јавно признати и посебни програми за образование на возрасните од своето подрачје. Формата,содржината и начинот на водење на Централниот регистар и на општинскиот регистар за установите и институциите кои реализираат јавно признати посебни програми за образование на возрасните ги пропишува министерот“.

        Во член 15 по член 36 се врши усогласување на работите кои се во надлежност на извршување на Центарот, а кој го развива образованието на возрасните заради усогласување на потребите со  современиот технолошки и општествен развој, дава поддршка на социјалното партнерство на сите нивоа и фази во планирањето, развојот и реализацијата на образованието на возрасните,го поврзува образованието на возрасните и работата во контекстот на доживотното  учење,развива европска ориентација на образованието на возрасните, подготвува концепција за образованието на возрасните,изготвува стандарди на занимања за програмите за образование на возрасните, изготвува модели на јавно признати и посебни програми за образованието на возрасните, врши верификација на посебни програми за образование на возрасните,издава каталог на јавно признати и верификувани посебни програми за образование на возрасните и го објавува на официјалната Интернет страница на Центарот и министерството, обезбедува поддршка на образованието на возрасните преку советување, инструирање и менторирање на кадарот кој ги реализира програмите за образование на возрасните, дава мислење за исполнетоста на условите на установите и институциите кои бараат верификација за реализирање на посебни програми за образование на возрасните,изработува стандарди за простор и опрема на установите и институциите за образование на возрасните и ги доставува до министерството на усвојување, издава каталог на верифицирани установи и институции за образование на возрасните и го објавува на официјалната Интернет страница на Центарот и министерството,посредува во кариерниот развој и професионалната ориентација на учесниците во образование на возрасните, предлага решенија за подобрување на врските меѓу формалното и неформалното образование,доставува годишен извештај до министерството и Советот за реализација на годишните акциони планови од стратегијата за развој на образованието на возрасните и доставува годишен извештај до министерството за објавени јавни конкурси за доделување на средства за реализација на програми за образование на возрасните“.
        Со член 16 во член 44 точка 5 алинеја 1 зборовите „јавно призната“ се менуваат со зборот „посебна“.

Со член 17 се овластува Законодавно-правната комисија на Собранието на Република Македонија да утврди пречистен текст на Законот за средното образование.
      Со членот 18 се уредува влегувањето во сила на овој закон.

2.Кои се засегнатите страни кои ќе бидат вклучени во процесот на проценка на влијанието на регулативата?

Министерството за образование и наука, народните и работничките универзитети, Бирото за развој на образованието, Центарот за образование на возрасните, општините и Градот Скопје, Секретаријатот за законодавство, Министерството за финансии, Министерството за труд и социјална политика и Министерството за правда.

Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Информации од Центарот за образование на возрасните за направените анализи на постапките за верификација на програмите за образование на возрасните и за верификација на установите и институциите за образование на возрасните
2. Кои дополнителни информации и податоци треба да се соберат? 

/
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Иницијално е потребна анализа на постапките за верификација на програмите за образование на возрасните и за верификација на установите и институциите за образование на возрасните
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Во работната група формирана од министерот за образование и наука учествуваа претставници од Министерството за образование и наука, Министерството за труд и социјална политика и од Центарот за образование на возрасните.

Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

Активностите за проценка на влијанието на регулативата се започнати од ноември 2011 години, кога и се формира и работна група задолжена за изготвување на Предлог законот.

2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

не се планирани ангажирања на надворешни експерти
3. Кога предлог законот и проценката на влијанието на регулативата ќе бидат поднесени до Генералниот секретаријат?

февруари, 2012
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 


Предлог на Законот за изменување и дополнување на Законот за образование на возрасните не предизвикува фискални импликации.

